
MINUTA-BORRADOR DA ACTA DA SESION ORDINARIA DO PLENO DO CONCELLO DE VIMIANZO DE DATA 29-
03-2019.

Na vila de Vimianzo, &s vinte horas e dous minutos do dia vinte e nove de marzo de dous mil dezanove, na sala de
reunions do segundo andar da Casa do Concello, constitlese en primeira convocatoria o Pleno do Concello ao obxecto
de levar a cabo a sesién ordinaria convocada para este dia.

Asisten os seguintes membros:
D. Manuel Antelo Pazos, alcalde
D. José Trillo Lema

Da. Marta Rey Lema

D. José Antonio Vidal Mira

D2, Marfa Elida Pequefio Lorenzo
D.2 Estephanie Castro Oanes

D.2 Monica Rodriguez Ordofiez
D. Mario Andujar Mouzo

Da. Paula Mouzo Maceiras

D2. Raquel Rodriguez Amigo

D. José Manuel Rodriguez Blanco

Non asisten:

D. Fernando Mancebo Amigo
D.2 Maria José Ramos Rey

Secretaria: D2 Maria Cristina Varela Garcia (secretaria do Concello de Xermade en réxime de acumulacion de funcions
en Vimianzo)

Interventora: D2. Maria Lourdes Castro Pena

De seguido comézase coa deliberacion dos asuntos da Orde do Dia.

A) Seccion resolutiva

1°. Aprobacién ope legis das actas das sesidns ordinaria celebrada o 25 de xaneiro e extraordinaria celebrada o
20 de febreiro de 2019.

En cumprimento do disposto no artigo 91.1 do RD 2568/1986, do 28 de novembro, polo que se aproba o Regulamento
de Organizacion, Funcionamento e Réxime Xuridico das Entidades Locais, o Sr. alcalde pregunta se algin membro da
Corporacion ten que formular algunha observacién a citada acta.

Non formulandose ningunha observacion, quedan aprobadas as actas das sesions ordinaria celebrada o 25 de xaneiro
e extraordinaria celebrada o 20 de febreiro de 2019.

2°. Solicitude de declaracién do Asalto ao Castelo como festa de interese turistico de Galicia.
Dase conta da proposta da Alcaldia, de data 20 de marzo de 2019, que se transcribe literalmente:
“PROPOSTA DA ALCALDIA

ASUNTO: SOLICITUDE DE DECLARACION DO ASALTO AO CASTELO DE VIMIANZO COMO FESTA DE
INTERESE TURISTICO DE GALICIA.

Visto o Decreto 5/2015, do 8 de xaneiro, polo que se regula a declaracién de festas de interese turistico de Galicia, asi
como a memoria xustificativa do cumprimento dos requisitos esixidos no citado texto normativo por parte do Asalto ao
Castelo de Vimianzo.

No uso das facultades que me confire a normativa vixente, proponse ao Pleno, previo ditame da comision informativa de
Cultura e Deportes, a adopcion do seguinte ACORDO:

PRIMEIRO.- Solicitar a declaracion do Asalto ao Castelo como festa de interese turistico de Galicia, consonte ao
Decreto 4/2015, do 8 de xaneiro.

SEGUNDO.- Dar traslado dunha certificacién do presente acordo, xunto coa memoria xustificativa do cumprimento dos
requisitos a Axencia de Turismo de Galicia.

Vimianzo, a 20 de marzo de 2019.
O alcalde

Manuel Antelo Pazos”

O alcalde explica que esta iniciativa xa se rexistrou nalgin momento e non foi acoliida. Agora é importante que tefia o
apoio unanime da Corporacién. Tratase dunha festa que cumpriu a maoria de idade, que ten unha base historica. Hai
unha memoria elaborada por Manolo Rial e outras persoas.

Non se produce ningunha intervencion por parte do resto dos grupos.

Sometido o asunto a votacion, o Pleno da Corporacion, por unanimidade dos seus membros presentes, aproba a citada
proposta, elevandoa a acordo nos seus propios termos.

3°. Toma de cofiecemento da renuncia dos concelleiros D. Fernando Mancebo Amigo e D2 Maria Xosé Ramos
Rey.

Constan no expediente sendos escritos presentados o 18 de febreiro de 2019 con RE nim. 938 e 937,
respectivamente, presentados por D. Fernando Mancebo Amigo e D2. Maria Xosé Ramos Rey no que comunican a slia
renuncia & actas de concelleiros, por discrepancias co actual goberno municipal, asi como as obrigas que derivan de
dita condicion e solicita a posta en cofiecemento do Pleno da Corporacidn desta renuncia e o cumprimento dos tramites
preceptivos ante a Xunta Electoral Central para que se proceda a sUa substitucion.

Consta no expediente o anuncio do BOP n° 78, do 28 de abril de 2015, da Xunta Electoral de Zona de Corcubion de
publicacion das candidaturas as eleccions locais do 2015.

En cumprimento do disposto na Instruccion do 10 de xullo de 2003, da Xunta Electoral Central, sobre substitucién de
cargos electivos locais (BOE nim. 171 del 18/07/2003), as persoas as que lle corresponden cubrir as vacantes son D2
Adela Rodriguez Costa, que ocupa o posto nimero dez (10) da candidatura do Bloque Nacionalista Galego-Asembleas
Abertas (B.N.G.); e D. Francisco Javier Garcia Pouso, que ocupa o posto nimero once (11) da candidatura do Blogque
Nacionalista Galego-Asembleas Abertas (B.N.G.).

O Pleno da Corporacion dase por enterado.

B) Seccidn de control
4°, Comunicados oficiais.

A secretaria da conta dos seguintes anuncios publicados no BOP:

- BOP n.° 23 do 01/02/2019, anuncio de aprobacidn inicial da modificacién da Ordenanza n° 24;

- BOP n.° 42 do 28/02/2019, anuncio de aprobacion inicial de expediente de modificacion de base nim. 52 de execucién
do orzamento do ano 2019;

- BOP n.° 42 do 28/02/2019, anuncio de aprobacion inicial de expediente de modificacion de créditos nim. 2019/SC/01;
- BOP n.° 52 do 15/03/2019 de aprobacidn inicial da modificacion n.° 1 da relacion de postos de traballo do Concello de
Vimianzo.

Tamén se da conta da Resoluciéon da Alcaldia nim. 240/2019 de data 22/02/2019 pola que se solicita o canon
bonificado de Sogama.

O Pleno da Corporacion dase por enterado.

5°. Dacion de conta de resolucions da Alcaldia-Presidencia.

En cumprimento do disposto no artigo 42 do Real Decreto 2568/1986, do 28 de novembro, polo que se aproba o
Regulamento de organizacién, funcionamento e réxime xuridico das entidades locais, consta no expediente da presente
sesion plenaria a relacion de resolucions da Alcaldia-Presidencia, isto €, dende resolucion nim. 79/2019 do 23/01/2019
& nim. 400/2019 do 26/03/2019.

Ditas resolucidns foron postas a disposicion dos Sres. Concelleiros dende a data da convocatoria da presente sesion
plenaria e incorpdranse & presente acta como Anexo .

O Pleno da Corporacion dase por enterado.
6°. Dacion de conta de informes econdmico-financeiros.

En primeiro lugar, dase conta da xustificacién das axudas aos grupos politicos municipais correspondentes ao ano
2018, informada pola Intervencion municipal o 14 de marzo de 2019.

Tamén se da conta dos seguintes envios realizados a través da Oficina Virtual de Coordinacion Financeira coas
Entidades Locais:

- Execucion trimestral 4° trimestre 2018

- Informe de morosidade 4° trimestre 2018

- Periodo medio de pago 4° trimestre 2018

- Liflas Fundamentais do orzamento 2019

- Orzamento do exercicio 2019

- Tipos impositivos 2019

- Plan Orzamentario a Medio Prazo 2020-2022

O Pleno da Corporacion dase por enterado.
7°. Dacién de conta do informe sobre a casuistica de danos na Casa de Cultura emitido pola direccién de obra.

Dase conta do informe emitido pola direccion de obra de “Arranxos na casa de cultura de Vimianzo”, asinado o
31/01/2019 polo arquitecto Emilio Argiz Vazquez, colexiado n.° 2100, e presentado o 11 de marzo de 2019, con RE
1353/19, que conclue:

“2. CONSLUCION. DANOS E CASUISTICA

Dentro das visitas realizadas & obra en curso dos arranxos na Casa de Cultura, dirixidas por quen iso subscribe, e
realizadas a partir do 23/01/2018, puido realizarse inspeccion dos distintos sistemas construtivos. Como xa se
mencionou o comezo do presente documento, a mesma execucién das obras de arranxo, a modo de cata, permitiu

unha exploracion en profundidade das distintas capas das obras orixinais da edificacion, asi como acceder en detalle a
resoluciéns construtivas, ocultas antes de comezar as obras de arranxo baixo paramentos e revestimentos.

Con esa exploracion en profundida, puidose observar que hai mudltiples erros na execucion da obra orixinal da
edificacion, que vefien a ratificar ou descubrir as causas das patoloxias e danos observados nno informe de dato
18/02/2015. Erros e malas execucions que se recollen neste informe, a titulo enunciativo pero non limitativo.

En todos os casos, os danos, patoloxias, e defectos son debidos a erros ou malas execucions da construccion. E as
responsabilidades deses erros ou maas praxis na construcion sé poden ser imputables no grao que corresponda aos
axentes intervintes nesa construcion. A Direccion de obra e de execucion, e & empresa contratista. Tamén se pode
afirmar que parte das causas da mala execucion e posta en obra poden derivarse do Proxecto de acordo co cal se
construiu a edificacion, defectuoso, incompleto, ou escasamente detallado (ou cando menos, a documentacion de
Proxecto & gie tivo acceso quen iso asina). Non se detectou en ningln caso que 0s danos e patoloxias puidesen ser
causados por unha falta de mantemento do edificio.”

O Pleno da Corporacion dase por enterado.
8°. Mociéns.
O alcalde pregunta se hai mocions.

Non hai mociéns.

9°. Rogos e preguntas.

O alcalde explica que antes de que os grupos politicos formulen as preguntas e rogos correspondentes a esta sesion,
vai dar resposta as formuladas no pleno anterior.

Formuladas polo PSOE:

-¢,Porque Vimianzo é o Unico concello da Costa da Morte que non estd no mapa en Fitur, que nin Presenza nin
representacion ten nesta feira internacional de turismo?.

Hai mais concellos da Costa da Morte e de Galicia que non van a FITUR.
Vimianzo estaba representando, ao igual que todos os concellos da Costa da Morte ao través da Deputacion e
de Xestur. Se tivéramos ocasion de ter un tempo para exopofer as nosas propostas, ali estariamos.

-Para estar orgullosos do noso” non o parece, non seran merecentes de ser protagonistas de promocion en Fitur: O
noso Asalto ao Castelo, A promocién Camifio Real de Santiago a Muxia ao seu paso pola vila de Baifias, O Castelo de
Vimianzo, Mesmo os Penedos de Pasarela, jE Sigo!, ... 0s nosos Castros 0s nosos Dolmes, A Nosa Grastronomia e
Hostaleria.

Por suposto que me parecen merentes de estar ai e noutras feiras e eventos como nos que estamos. Xa lle
dixen que estivemos ao igual que todos os concellos da Costa da Morte ao través da Deputacién e de Xestur

-¢,Seré que acudir en Union e irmandade xunto cos nosos concellos vecifios representa algln problema para vostede?
Estivemos en union e irmandade, e estamos os concellos da Costada Morte en moitas cousas. Moitas, a
iniciativa deste alcalde. Por exemplo, este domingo celébrase a carreira pedestre de Vimianzo dentro do
Circuito de Carreiras da Costa da Morte, iniciativa do concello de Vimianzo, entre outros.

-¢, Ten vostede algln problema por traballar en equipo co resto de representantes da costa da morte sefior alcalde?
Absolutamente ninguin, como tefio demostrado.

-¢,Por que tras varias peticions reiteradas sobre o estado da iluminacién inexistente na zona do Paseo Fluvial, entorno
da Casa da Cultura e arredores do Tanatorio Costa, segue este goberno sen tomar as medidas necesarias para que se
vexa a luz en vez de a escuridade total nestas zonas?

O concello de Vimianzo vai gastar mdis de 300.000€ en renovar o alumeado, cambiando as lampadas a
tecnoloxia LED. O 80% sson fondos logrados dunha subvencion da UE ao través do IDAE. O obxectivo é
renovar ao 100%

Formuladas polo PP:

-Houbo roubos no poligono e déronse conta de que o sistema de videovixiancia non gravaba. Pregunta se xa funciona.
Estamos mellorando o sistema de videovixiancia, tamén na Casa de Cultura, na Casa do concello, e imos
solicitar autorizacion para a praza do concello e a contorna da Casa de Cultura.

- Pregunta se algln dia o alcalde vai asumir algln tipo de responsabilidade, porque nunca ten a culpa.
O alcalde asuma as responsabilidade que lle corresponden, como asi debe facer todo o mundo. Cada pau debe
de aguantar da sua vela

Formuladas por TEGA:

-Pregunta que documentacién esta requirindo o Valedor do Pobo ?
A Valedora do pobo non esta requirindo ningunha documentacion. Non consta que haxa ningin expediente
aberto ao concello de Vimianzo

- Pregunta cando se van acometer obras na praza do Outeiro.
Espero que este mes, xa que o contrato esta asinado e estamos a espera de aprobar o Plan de Seguridade e
Salde esta semana. De seguido asihanse a acta de replaneo.

-Quere saber que se fixo en Reboredo, se 0 expediente esta resolto.
Se se refire ao expediente dun camifo, si, esta resolto.

Formuladas por IxV:

-O concello sé traballa con Abanca e Caixabank, o cal é inxusto porque Caixabank cobra antes das 10 da mafa e isto
supdn un problema para os vecifios. Non cre que se deberia traballar con todas as entidades con oficina aberta no
municipio?

Creo que hai que mellorar todo o que se poda os servizos de recadacidn, para a mellora dos intereses publicos,
e as menores molestias aos vecifios e veciias.

-En marzo ou abril reclamaron a subsanacion dunhas deficiencias na rda Tedin Visitaron a obra e hai serios problemas:
sinalizacién, lavadoiro, cambios de direccién... Por que non se atenderon esas reclamaciéns? Visitou esa obra?

Hai peticion de algun vecifio ao respecto de pequenas actuacions complementarias, como bandas sonoras,
mais pintado nas rdas... Son asuntos a resolver acadado o interese comun da vecifianza. A obra transformou
moi positivamente a rlia e dignificou esa zona que tifia boa falta.

-Dende o concello ten que haber esforzo e gafias por resolver os temas municipais e hai fontes desfeitas tras os
temporais. Van facer algunha obra nas zonas afectadas de Carnés e Cereixo?

En Carnés e Cereixo houbo moitas desfeitas cos temporais. Actuamos na maioria doscasos e nos mais
urxentes: arranxo de pontes, camiios... Ainda quedan obras que facer. Unha das mais importante é a
renovacion do paseo fluvial de Cereixo, e estamo nelo. Todo istofixémolo con fondos propios. Quedamos en
reunirnos as tres administracions. A xunta bétalle a culpa & Deputacion de non haber esa reunién. Paréceme
inxusto que a Xunta non se implicara como noutros sitios.

-A estrada que vai & casa do muifio en Cereixo cando chove esté tan mal que hai vivendas que quedan sen acceso.
Pediron aglomerar un tramo, ten cofiecemento hai meses, seria meter catro tubos e aglomerar con zahorra. Por que
non hai un plan de mantemento de vias?

Descoiiezo a ubicacion que me esta dicindo. En calquera caso esta previsto nos proximos dias reamatar a
pavimentacion asfaltada enVilar de Cereixo, en Montecelos, en Campolongo, en Moreira, en Tufidéns, en Cures e
no Mouzo, Tamén se fara na Esquipa. Tamén noutras parroquias por case 1M€

-Non lle contestou a pregunta das marquesifias de Vilaseco e a AXI non as vai repofier. Vainas repofier o concello?
Remitimos escrito a AXI para que as repofia, sen6n repoferdas o concello. A nés dixéronnos verbalmente
dende ese organismo que as ian repofier por un modelo novo igula para toda Galicia. O que non esta ben e
sacalas mentres tanto, enon dar alternativa nin solucion.

-Segue dicindo que a demarcacion de Lexas € clara? Hai vecifios con problemas para obter licenzas, que
paganimpostos en Vimianzo e din que a demarcacion é de Camarifias. Cofiece iso? Vaise solucionar?

Os lindes municipais entre Camarifias Vimianzo datan dos anos 40 do século pasado. Houbo unhas NNSS en
Vimianzo e un PXOM que os ratificaron. Polo tanto non vexo onde estad o problema. O feito de que alguén
pensara que un edificio que esta no concello de Camarifias estaba no concello de Vimianzo? Estea onde esta
ten unhas normas urbanisticas que lle dan seguridade xuridica. Espero que non estean plantexado un preito
polas extremas do concello.

-E sorprendente que os nenos de Vimianzo que foron & cabalgata de Reis atoparonse co sefior alcalde, cunha carpa
gue non se sabe para que estaba e caramelos de Abanca e Gadis. Onde estéa a ilusién por organizar este evento? Esta
satisfeito co resultado?

O Sr. Alcalde procura estar en todos os eventos do concello, e nhon sempre pode, pois temos un concello moi
activo, sumando a actividade municipal e a vecifial. A cabalgata de Reis foi a mais bonita e mais concurrida que
houbo no concello e na comarca. Claro que estou satisfeito de contribuir a incrementar a felicidade e o goce
das nosas crianzas.

-Que pasou coa normalizadora lingtistica?

Estivo contratada polo concello de Vimianzo, nun servizo de normalizacion lingiiistica compartido con Zas en
anos anteriores ao 2017, e presentou unha demanda para ser declarada persoal indefinido. Durante o ano 2018
o concello non prestou ese servizo e a persoa que estivo traballando anos antes presentou outra demanda para
que a contrataramos. O resto xa € cofnecido.

Acto seguido, os grupos politicos formulan os seus rogos e preguntas:
9.1. PSOE

A concelleira Paula Mouzo afirma que desanima facer rogos e preguntas porque con este novo sistema de contestar as
preguntas do pleno anterior convértense nunha especie de robot. Di que é unha magoa que nun goberno en maioria
haxa renuncias de duas persoas validas de moito peso nas suas parroquias.

O alcalde ironiza dicindo que é tan ditador que neste punto lle permite facer un discurso politico cando non lle
corresponde, en vez de formular os rogos e preguntas procedentes.

A Sra. Mouzo Maceiras di que fala agora porque no punto terceiro non deixou intervir.

9.2. PP

A concelleira Raquel Rodriguez di que o alcalde nin tan siquera sabe ler o que trae escrito e segue sen contestarlle a
pregunta de se xa funcionan as videocdmaras do parque empresarial. Aclara que as marquesifias de Vilaseco
retirounas & Deputacion, non a AXl, asi que o alcalde debe informarse mellor.

Quere saber se lle vai contestar as preguntas agora ou dentro de dous meses.

9.3. TEGA

O concelleiro de TEGA formula as preguntas:

12, Van facer algo coa estrada Baifias-Olveira?

22, Quen foi adxudicatario da obra de praza do Outeiro e cando se van iniciar?

32, E importante arranxar un fochanco que hai na Carballa.

42, Coa subvencion da IDAE van cambiart luminarias en Baifias? O alumeado publico estd moi mal, especialmente
xunta o tanatorio.

9.4. IxV

A concelleira de IxV formula as preguntas:

12, Que pasa co camifio de Reboredo? Non se executou o acordo plenario que o declaraba publico.

22, Que pasou cun muro que habia na escola de Castrelo? Foi derrubado e no seu momento fixérase para dar
cumprimento a unha sentenza.

32, O concello ten que tomar medidas coas marquesifias de Vilaseco, pois ella chamou & AXI e dixéronlle que non as
ian repofier, alomenos nos nucleos.

42, Na parroquia de Castrelo reclaman dias pistas: en Vilaseco a pista que vai da Bouza a Santa Cristifia, e de
Lavandeira a Siavi.

52, Estivo en Lexas falando cos vecifios e hai casas e parcelas divididas polo limite con Camarifias. Hai incongruencias
porque pagan impostos dos servizos publicos en Vimianzo pero a nivel urbanistico pertencen a Camarifias e hai que
buscar unha solucién.

62. O concello sinalizou masas comdns pero a maioria delas precisan unha limpeza.

72. Non se esté facendo correctamente a recollida do vidro e tanto en Grixoa coma no Pet6n reclaman mais colectores
azuis.

82. Hai unha vecifia que tivo un accidente no 2012, no 2018 a funcionaria que instrie o expediente dita unha resolucion
e 0 alcalde segue sen resolver. Onte esta persoa presentou un escrito, do que ten copia. Pregunta se a renuncia da
instrutora do expediente como funcionaria interina ten algo que ver con este asunto. Estan claras as definicions:
inutilidade, soberbia e egocentrismo.

92, Viu un decreto da Alcaldia polo que se paga unha sancién da Inspeccion de Traballo por vulneracion de dereitos das
traballadoras do SAF e pregunta a que se debe.

102, Viu un decreto de solicitude dunha subvencion a Deputacion pero non lle quedou claro se é para acondicionar os
terreos do entorno do castelo ou para expropiar.

112 Pregunta por unhas custas que tivo que pagar o concello por un contencioso en Baifias contra os Blanco Trillo.

122 Este mes asinaronse unha morea de contratos menores para arranxar pistas coincidindo coa precampafia e
considera que eso é enganar aos vecifios.

132. O proxecto do parque infantil € de decembro de 2017 e Augas autoriza en setembro de 2018. Cando pretende
iniciar esta obra? IxV propuxo facer un parque novo preto da Casa da Cultura, nunha ubicacién mais idénea. Nesta
licitacién adxudicouse a unha oferta en baixa temeraria, sen embargo no servizo de augas non valia a baixa temeraria.
142, Tefien obras con informes favorables do 2011, que xa se podian ter devolto os avais, € non se devolveron ata
agora. Denuncia que duas obras son da mesma empresas, e 0s avais devonvelnse dez anos despois. Cal é a
xustificacidn para actuar desta maneira?

152, Na pendltima xunta de goberno aconteceu unha cousa moi curiosa: concédese unha licenza solicitada no 2015,
que agora xusto se resolve.

162. Ponse a disposicién do alcalde para aclarar o que faga falla da obra da Casa de Cultura. En maio do 2014 o
alcalde encargou un informe ao arquitecto municipal, que non lle debiu gustar porque lle dicia que tifia que limpar os
sumidoiros. Por que non encargou a un estudo privado a redelimitaciéon do nlcleo de Bamiro, e asi un vecifio non teria
que derrubar a sta casa? Contoulle aos vecifios que estas obras se fixeron en pleno inverno, coa edificacién totalmente
desprotexida? Fala de fotos do interior claramente provocadas. Ten un acta notarial que da fe de todo o que esta
dicindo. Estes informes din todo o contrario dos que estan no xulgado. Cantas sentenzas gafiou da Casa de Cultura
para conseguir desprestixiar & empresa na que traballa a concelleira? Agora ven de enxeniar outro procedemento para

desprestixiala. Preoctpalle Vimianzo ou enfadase porque a ella lle preocupa Vimianzo? Onde esta o mantemento dese
edificio? O alcalde critica unha obra que emprega a diario, mentras a Casa de Cultura de Baifias non foi quen de
rematala. Presume de como quedou a estrada de Baifias a Olveira? Os socialistas durante vintecinco anos gobernaron
Vimianzo e ef estan as obras para ver.

O alcalde di que lle daria vergonza ser a representante da empresa na licitacion da Casa de Cultura, mentras
gobernaba seu tio, e agora conclie o seu mitin erixindose en portavoz do PSOE, cando non o é. Recofiece que lle
pediu un informe ao arquitecto municipal, que foi director da obra, e ese informe non lle gustou porque non dicia
absolutamente nada. O informe da direccién de obra actual é obxectivo e hai fotografias do antes e o despois. Sinala
que & xente chamaballe a atencién uns sacos, que contefien 0 material que a empresa Manuel Rodriguez Lema puxo
no tellado e que non era o que tifia que pofier.

A concelleira de IxV di que eran cantos rodados.

O alcalde di que o que realmente se puxo era pedra mesturada con terra. Como non ia chover dentro se habia buratos
na fachada por onde cabia unha man? Igual tifia que estar o alcalde aguantando dos buratos. Afirma que todo o0 mundo
pode estar en politica pero hai xente que ten unha mochila tan grande que carece de lexitimidade. Acusa & concelleira
de vir ao concello a defender intereses privados e considera que non debiu intervir neste punto, se tivera algunha
vergonza deixaria intervir ao seu compafieiro.porque neste asunto ten intereses contrapostos. O concello xa pagou
dabondo o que se fixo nesa obra, algo que todo o mundo sabe ainda que ella busque todas as bendiciéns do Papa de
Roma que queira. Parafraseando a Iglesias Corral, aquel politico republicano que ocupou cargos con Alianza Popular,
“aqui todo 0 mundo sabe o que pasou”. Todo 0 mundo viu como estaba, non se fixo a propdsito como escarnio. Non se
marcan as casas como se facia antes, que o seu arr6 quedaba sen limpar.

O alcalde recofiece que se tardou en devolver eses avais, pero a concelleira non falou das irregularidades que se
detectaron nesas obras. Tiflan dias opcions: ir a un xuizo como foi Manuel Rodriguez Lema continuamente contra
calquera actuacion municipal, ou dado o tempo transcurrido, devolver o aval, e iso foi 0 que fixeron. Esa é a verdade
que lle ten que contar aos vecifios, como lle ten que contar a esa persoa que tivo un accidente, que hai un informe do
xefe da Policia Local (0o seu home) que di que a culpa do accidente é dela. Encargou a varios funcionarios que
instruiran o expediente: a primeira vez caducou e a segunda vez foi a TAX interina quen o fixo, € non cre que 0 motivo
da sUa renuncia tefia nada que ver con este expediente. Hai outro expediente de invasion dunha finca privada pola
depuradora, e o0s funcionarios saben que tefien que facer o seu traballo, non ten que ser o alcalde quen llo diga.

Sinala que a sancidn da Inspeccion de Traballo polo SAF é certa, e ven motivada polo sistema retributivo, pois cobraban
un plus por desprazamento que xa vifia do goberno anterior, e a Inspeccion considera que tifia que aboarse un
concepto diferente.

Aclara que a Deputacion chegou a un acordo co concello para adecuacién dos terreos que dan a estrada de Trasariz.
Iso significa que este goberno ten capacidade de obter investimentos.

As custas de Blanco Trillo por un expediente urbanistico no Outeiro € exactamente ao revés do que dixo a concelleira:
tivo que pagalas el.

Respecto das obras que se estan facendo de arranxos, son necesarias e hai que facelas, e lembra as dificultades que
tiveron o segundo semestre do ano pasado por estar sen secretaria e sen interventora, e por iso se fan agora.

Parécelle ben que se preocupe pola limpeza das masas comuns, porque o0 seu nimero dous esta ocupando unha masa
comun en Baifias, como sabe todo 0 mundo.

Anuncia que estes dias estan a chegar 150 colectores amarelos. Se hai algunha carencia nalgures agradece que 0
digan para corrixilo. Tamén estan agardando por 10 colectores de vidro e de papel, e tamén lles van dar colectores
marrons. Agradece a colaboracén da Conselleria de Medio Ambiente.

Considera que un politico non pode ser un “falabarato”, asi que ten que explicar o que dixo da delimitacion de Lexas. O
termo municipal para Catastro e o urbanistico non coincide nin con Camarifias, nin con Muxia nin con Dumbria, etc. Ese
problema é de Catastro, porque os limites municipais estan moi claros.

Afirma que o asunto das marquesifias de Vilaseco semella unha pelicula. E competencia da Xunta e dixéronlles que as
fa n repofier, pero resulta que & portavoz de IxV lle dixeron outra cousa. Non entende que a Deputacion retirara as
marquesifias, como dixo a concelleira do PP, porque cada administracion ten as sias competencias.

Do pleito do muro da escola de Castrelo non sabe nada, non é experto neses temas como & a concelleira.

Na Casa de Cultura de Baifias acaban de ter unha actuacién importante e agarda poder estrear o auditorio cun acto da
Via Mariana o dia 13, e aproveita para invitar a todos os concelleiros. Xa se vifia empregando o soto.

Di que hai un proxecto para arranxar a estrada de Baifias a Olveira e estan tramitando as autorizacions. Afirma que
como vecifio, se avergonza desa obra.

A obra da praza do Outeiro adxudicouse a Agra Castro, o contrato xa se asinou e estan facendo o Plan de Seguridade e
Salde.

Comprométese a avisar & empresa para que arranxen a fochanca da estrada da Carballa.

Gustarialle saber onde pretende pofier un parque infantil a concelleira de IxV na zona da Casa de Cultura, porque non
esté previsto para equipamentos.

Di que a concelleira esta acostumada a outros tempos, cando se lle dicia a un funcionario. “faime este informe”. E mais
sinxelo informar favorablemente un expediente que dicir que non, porque neste caso podes estar causando un perxuizo.
Cando se producen baixas temerariasa empresa ten que acreditar que pode facer a obra nese prezo, e mediante
informe técnico se comproba a xustificacion. Persoalmente maniféstase en contra das baixas temerarias, pero as
empresas tefien dereito a facelas porque a LCSP o permite.

Sorpréndelle que lle reproche que concederan unha licenza e non diga nada do tempo que se tardou en concedela.
Pidelle que consulte o expediente e comprobe a quen se debe o retraso na concesion. Vese que agora recofiece que se
dan licenzas e faise rapido.

E non tendo mais asuntos que tratar, sendo as 21:11 horas levanta a sesion, e eu redacto esta minuta-borrador a
reserva dos termos que resulten da sta aprobacién, en Vimianzo, o 29-03-2019.

O alcalde A secretaria do Concello de Xermade en réxime de acumulacion de funcions en Vimianzo
ne

